
1. ᐊᑐᐊᒐᖅ 

 
ᐊᑭᓕᐅᑎᑦ ᐊᑭᓕᒃᑲᓐᓂᕆᐊᓕᖕᓄᑦ ᒐᕙᒪᒃᑯᓐᓂᑦ ᐊᔪᙱᑎᑕᐅᑐᐃᓐᓇᕆᐊᓖᑦ ᐃᓚᖏᓐᓂᒃ. 
ᕿᑐᕐᖏᐅᕈᑎᓄᑦ ᐊᑭᓕᐅᑕᐅᔪᑦ ᑎᑎᕋᖅᑕᐅᑦᑎᐊᖅᐸᓪᓕᐊᔭᕆᐊᓖᑦ. ᕿᑐᕐᖏᐅᕈᑎᓄᑦ 
ᐊᑭᓕᐅᑕᒃᑲᓐᓂᕆᐊᓖᑦ ᖄᖏᐅᑎᓯᒪᔪᓄᑦ ᐊᑭᓕᕆᐊᓕᖕᓄᑦ ᐊᑐᖅᑕᐅᑦᑕᐃᓕᒪᓪᓗᐊᖅᑐᑦ 
ᓈᒻᒪᓈᖅᑐᒃᑯᑦ ᐊᑭᓕᐅᑎᖃᕐᓂᒃᑯᑦ. 
 
 

2. ᑎᓕᓯᔾᔪᑕᐅᓯᒪᔪᖅ  
 
ᒐᕙᒪᒃᑯᑦ ᐊᑭᓖᔪᓐᓇᖅᑐᑦ ᕿᑐᕐᖏᐅᕈᑎᓂᒃ ᒪᓕᒐᑎᒍᑦ ᐊᑭᓖᖁᔭᐅᒍᑎᒃ ᐊᖏᖃᑎᒌᒍᑎᒃᑰᖅᓯᒪᔪᓂ 
ᐊᖏᖃᑎᒌᖕᓂᒃᑯᑦ, ᒪᓕᒐᑎᒍᑦ, ᐃᖅᑲᖅᑐᐃᕕᑎᒍᑦ, ᑎᑎᕋᖅᓯᒪᔪᑎᒍᓪᓘᓐᓃᑦ ᐊᖏᕈᑕᐅᓯᒪᔪᒃᑯᑦ 
ᑮᓇᐅᔭᓕᕆᔨᒻᒪᕆᖕᒥ ᑭᒡᒐᖅᑐᐃᔨᒥᒡᓘᓐᓃᑦ.  
 
ᑎᓕᓯᔾᔪᑕᐅᔪᖅ ᑖᓐᓇ ᐊᑐᖅᑐᖅ ᑕᐃᒪᓐᓄᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᑭᒃᑯᓕᒫᓄᓪᓗ 
ᑐᑦᑕᕐᕕᐅᓲᓄᑦ ᐊᑭᓖᕙᒃᑐᓄᑦ ᒐᕙᒪᒃᑯᓐᓂ ᑭᒡᒐᖅᑐᐃᓗᑎᒃ. 
 
 

3. ᒪᓕᒋᐊᓖᑦ 
 
3.1. ᐊᑭᓕᐅᑎᑦ ᐊᑭᓕᒃᑲᓐᓂᕆᐊᓕᖕᓄᑦ  

  ᐅᖃᐅᓯᐅᓚᐅᙱᓐᓂᖏᓐᓂᒃ ᑖᒃᑯᓇᙵᑦ ᑎᓕᓯᔾᔪᑕᐅᔪᓂ, ᕿᑐᕐᖏᐅᕈᑏᑦ 
ᐊᑭᓕᐅᑕᐅᔭᕆᐊᖃᙱᑦᑐᑦ     
  ᐊᑮᑦᑐᖃᕐᕕᐅᔪᓂ ᒐᕙᒪᒃᑯᓐᓂᑦ: 
 

a) ᒐᕙᒪᒃᑯᑦ ᐱᓯᒪᒍᑎᒃ ᑮᓇᐅᔭᓂᒃ ᑎᓕᓯᒪᔭᖏᓐᓄᑦ ᑮᓇᐅᔭᓕᕆᔨᓄᓪᓘᓐᓃᑦ;  
b) ᐃᖅᑲᖅᑐᐃᕕᒃᑰᕈᑎᕕᓂᕐᒥᑦ ᕿᑐᕐᖏᐅᕈᑎᖃᙱᑦᑐᒥᑦ;  
c) ᐱᓕᕆᕝᕕᖕᒥ ᐊᓯᐊᓄᑦ ᐱᓕᕆᕝᕕᖕᒧᑦ;  
d) ᑐᑦᑕᕐᕕᒋᔭᐅᔪᓂ ᒐᕙᒪᒃᑯᓐᓂᑦ;  
e) ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓄᑦ, ᑮᓇᐅᔾᔭᒃᓵᓄᑦ, ᐃᖅᑲᓇᐃᔭᖅᑏᑦ 

ᐃᑲᔫᓯᐊᖏᓐᓄᑦ ᐅᕝᕙᓘᓐᓃᑦ ᐊᑭᓕᐅᑕᔪᑦ ᐊᑭᓖᔾᔪᑕᐅᓂᑯᒥᒃ 
ᐅᑎᖅᑎᑦᑎᓂᕐᒧᑦ ᐊᑭᓕᐅᑕᐅᔭᕆᐊᓕᖕᓄᑦ ᐃᖅᑲᓇᐃᔭᖅᑎᖁᑎᓄᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂ ᑭᒃᑯᓕᒫᓄᓪᓗ ᑐᑦᑕᕐᕕᖕᓄᑦ;   

f) ᐊᖏᕈᑎᑎᒍᑦ ᐱᓕᕆᐊᕆᓪᓚᕆᖕᓂᐊᕐᓂᕐᒧᑦ ᐃᓕᔭᐅᔪᓄᑦ 
ᓄᖅᑲᖔᖅᑎᑕᐅᔪᓄᓪᓗ;  

g) ᐱᓪᓚᕆᐅᔪᓂ ᐊᖏᖃᑎᒌᖕᓂᐅᔪᓂ ᐅᕝᕙᓘᓐᓃᑦ ᐊᑭᓖᑦᑕᐃᓕᒪᔾᔪᑎᓂᒃ 
ᕿᑐᕐᖏᐅᕈᑎᓂᒃ ᐋᖅᑭᒃᑕᐅᔪᓂ ᒐᕙᒪᒃᑯᓐᓂ;    

h) ᓇᓕᐊᖕᓂᑐᐃᓐᓇᖅ ᐱᓕᕆᔪᓂ ᐊᑭᓖᔪᒪᙱᑦᑐᓂᒃ ᕿᑐᕐᖏᐅᕈᑎᓂᒃ 
ᒐᕙᒪᒃᑯᓐᓄᑦ; ᐅᕝᕙᓘᓐᓃᑦ 

i) ᑭᖑᕙᖅᑐᑦ ᐊᑭᓕᐅᑏᑦ ᓴᖅᑭᑦᑐᑦ ᐋᖅᑭᒃᓱᖅᑕᐅᓯᒪᙱᑦᑐᓂ 
ᑲᒪᒋᔭᐅᙱᑦᑐᓂᒡᓘᓐᓃᑦ ᐊᑭᓕᒐᒃᓴᓂ. 

 
3.2. ᒐᕙᒪᒃᑯᓐᓂ ᐱᓕᕆᕝᕕᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᒃ ᐊᑭᓖᑐᐃᓐᓇᕆᐊᓖᑦ 

ᕿᑐᕐᖏᐅᕈᑎᓂᒃ ᑭᖑᓪᓕᐹᕐᒥ ᐊᑭᓕᐅᑕᐅᔪᓂ ᐱᐊᓂᒃᓯᒪᔪᓄᑦ ᓴᓇᔭᐅᔭᕆᐊᓕᖕᓄᑦ 
ᐊᖏᖃᑎᒌᒍᑎᒃᑰᖅᓯᒪᔪᓄᑦ ᒪᓕᒡᓗᑎᒃ ᐱᐊᓂᒃᓯᑦᑎᐊᕐᓂᕐᒥᒃ, ᐊᑐᐃᓐᓇᐅᑎᑦᑎᓂᕐᒥᒃ 
ᐊᖏᖃᑎᒌᒍᑎᒃᑰᖅᓯᒪᔪᓂ ᐃᓚᖃᖅᑐᓂ ᑎᑎᕋᖅᓯᒪᔪᓂ ᐊᖏᕈᑕᐅᓯᒪᔪᓂ 
ᒪᓕᒐᓕᕆᔨᒃᑯᓐᓂᑦ ᓴᓂᕐᕙᐃᕙᓪᓕᐊᓗᑎᒃ ᐊᑐᕆᐊᓖᑦ ᒪᓕᒋᐊᓖᓪᓗ ᕿᑐᕐᖏᐅᕈᑏᑦ 
ᐊᑭᓕᐅᑕᐅᓂᐊᕐᓂᖏᓐᓂᒃ.  
 

3.3. ᕿᑐᕐᖏᐅᕈᑏᑦ ᐊᑭᓕᒃᓴᓂᒍᓐᓇᕈᑎᒥ ᐊᐅᒃᑕᔫᕐᒥ ᐊᑭᓕᒃᓴᑦ ᐊᑭᓕᖅᑕᐅᔪᓐᓇᖅᑐᑦ. 
ᕿᑐᕐᖏᐅᕈᑏᑦ ᐊᑭᓕᖅᑕᐅᓇᔭᖅᑐᑦ ᒪᓕᒡᓗᑎᒃ ᖄᒃᑲᓐᓂᐊᒍᑦ ᐊᑭᓕᖅᓱᖅᑕᐅᔪᓂᒃ 
ᓇᓗᓇᐃᖅᓯᒪᔪᑦ ᐊᑎᓕᐅᖅᑕᐅᓯᒪᔪᒃᑯᑦ ᐊᖏᕈᑎᒃᑯᑦ ᒐᕙᒪᒃᑯᑦ ᐊᑭᓕᒃᓴᓂᒍᓐᓇᕈᑎᒧᓪᓗ 
ᐊᐅᒃᑕᔫᕐᒧᑦ ᐱᖃᖅᑐᒧᑦ.  

 
3.4. ᕿᑐᕐᖏᐅᕈᑏᑦ ᐊᑭᓕᒃᓴᓕᐊᕆᔭᐅᓪᓗᐊᖅᑐᑦ ᐊᐅᓚᔾᔪᑎᓄᑦ ᐊᑭᓕᐅᑎᓄᑦ 

ᑮᓇᐅᔭᓄᑦ ᐊᑐᖅᑐᒃᓴᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑖᒃᑯᓇᖓᑦ ᑲᒪᑦᑎᐊᕈᓐᓇᖅᑐᓂ 
ᒐᕙᒪᓂ ᐱᓕᕆᕝᕕᖕᓂ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᖕᓂ ᐱᓕᕆᐊᒃᓴᓂ. 
 

3.5. ᒪᓕᒐᑎᒍᑦ ᐱᓕᕆᐊᕆᔭᕆᐊᖃᙱᑐᐊᖅᐸᑕ, ᕿᑐᕐᖏᐅᕈᑏᑦ ᐊᑭᓕᒃᓴᑦ ᒐᕙᒪᒃᑯᓐᓂ 
ᓇᐃᓴᖅᑕᐅᓯᒪᔭᕆᐊᓖᑦ ᐊᑐᖅᑐᐊᓪᓚᕆᒃᑕᕐᒧ ᐊᑭᓕᖅᓱᕈᑎᓄᑦ ᕿᑐᙱᐅᕈᑎᓂᒃ 
ᖃᔅᓯᑐᐃᓐᓇᕐᓂᒃ ᐊᑮᑦᑐᖃᖅᑎᒋᒐᓗᐊᕈᓂ. 
 

3.6. ᐊᑭᓖᔾᔪᑎᑕᖃᙱᑎᓪᓗᒍ ᐊᖏᖅᑕᐅᕌᓂᒃᓯᒪᔪᓂ ᖄᒃᑲᓐᓂᐊᒍᑦ ᐊᑭᓕᖅᓱᕆᐊᓕᖕᓄᑦ 
ᐊᑮᑦᑐᓄᑦ, ᐅᖃᖅᓯᒪᔪᒥ ᐊᖏᖃᑎᒌᒍᑎᒥ, ᕿᑐᕐᖏᐅᕈᑏᑦ ᐊᑭᓕᐅᑕᐅᔪᑦ 
ᐅᓪᓗᖓᓂ ᑭᖑᓪᓕᖅᐹᒥ ᖄᒃᑲᓐᓂᐊᒍᑦ ᐊᑭᓕᖅᓱᐃᓂᖅ ᐊᑐᖅᑕᐅᔪᖅ ᒐᕙᒪᒃᑯᑦ 
ᑮᓇᐅᔭᓕᐊᖏᓐᓂᒃ ᑲᑎᖅᓱᐃᔨᒥ ᐅᖃᐅᓯᐅᓯᒪᔪᒥᒡᓗ ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᑭᐊᖅᑭᕕᐊᓂ. ᖄᒃᑲᓐᓂᐊᒍᑦ ᐊᑭᓕᖅᓱᐃᓃᑦ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐊᕐᕌᒍ 
ᒪᕐᕈᐃᕐᓗᒍ ᐊᐃᕆᓕ 1-ᒥ ᐊᒻᒪ ᐅᑐᐱᕆ 1-ᒥ. ᒫᓐᓇᐅᔪᖅ ᖄᒃᑲᓐᓂᐊᒍᑦ 
ᐊᑭᓕᖅᓱᐃᓂᐅᔪᖅ ᓇᓗᓇᐃᖅᑕᐅᓯᒪᔪᖅ ᐅᐃᒍᐊᕈᓯᖅ A−ᒥᑦ ᑕᕝᕙᓂ 
ᑎᓕᓯᔾᔪᑕᐅᔪᒥ.  

 
3.7. ᕿᑐᕐᖏᐅᕈᑏᑦ ᐊᑭᓕᒐᒃᓴᐅᓪᓗᐊᙱᑦᑐᑦ ᖄᖏᐅᑎᓯᒪᔪᓄᑦ ᐊᑭᓕᕆᐊᓕᖕᓄᑦ 

ᐊᑐᖅᑕᐅᑦᑕᐃᓕᒪᓪᓗᐊᖅᑐᑦ ᒪᓕᒡᓗᑎᒃ ᑮᓇᐅᔭᓕᕆᓂᕐᒧᑦ ᐊᑐᐊᒐᐃᑦ 803-3 
ᑮᓇᐅᔭᖁᑎᖃᕐᕕᖕᓂ ᓇᓗᓇᐃᖅᓯᔾᔪᑎᓂᒃ− ᓈᒻᒪᓈᖅᓯᓂᖅ ᐊᑭᓕᐅᑕᐅᔪᓂᒃ. 

3.8. ᒐᕙᒪᒃᑯᓐᓂ ᐱᓕᕆᕝᕖᑦ ᐊᒻᒪ ᑭᒃᑯᓕᒫᓄᑦ ᑐᑦᑕᕐᕕᐅᕙᒃᑐᑦ 
ᑎᑎᕋᖅᐸᓪᓕᐊᖏᓐᓇᐅᔭᕆᐊᓖᑦ ᕿᑐᕐᖏᐅᕈᑎᓄᑦ ᐊᑭᓕᐅᑕᐅᔪᓕᒫᓂᑦ 
ᐃᓕᐅᖅᑲᕐᓗᒋᓪᓗ ᖃᕆᑕᐅᔭᖏᓐᓄᑦ ᑮᓇᐅᔭᓕᕆᔾᔪᓯᖏᓐᓄᑦ.  
 

3.9. ᑮᓇᐅᔭᓕᕆᔨᓪᓚᕆᒃ ᖃᐅᔨᑎᑕᐅᓪᓗᐊᖅᑐᖅ ᐱᓕᕆᐊᕆᔭᐅᔭᕆᐊᓕᓕᒫᓂᒃ 
ᓴᖅᑭᑦᑐᓂᒃ ᓇᓗᓇᐃᖅᓯᓂᕐᒧᑦ ᕿᑐᕐᖏᐅᕈᑏᑦ ᐊᑭᓕᖅᑕᐅᔭᕆᐊᖃᕐᒪᖔᑦ. 
 

ᐅᐃᒍᖓ A 
 
ᖄᒃᑲᓐᓂᐊᒍᑦ ᐊᑭᓕᖅᓱᐃᓂᖅ ᐊᑭᓕᖅᑕᐅᔭᕆᐊᓕᒃ ᐊᑭᓕᐅᑕᐅᔪᒃᓴᓂᑦ ᒐᕙᒪᒃᑯᓐᓂᑦ ᕿᒥᕐᕈᔭᐅᕙᒃᑐᑦ 
ᐊᕐᕌᒍ ᒪᕐᕈᐃᖅᖢᒍ ᐊᐃᕆᓕ 1-ᒥ ᐊᒻᒪ ᐅᑐᐱᕆ 1-ᒥ ᐊᕐᕌᒍᑕᒫᑦ.  ᑮᓇᐅᔭᓕᕆᔨᓪᓚᕆᒃ 
ᕿᒥᕐᕈᖃᑦᑕᕐᓂᐊᖅᑐᖅ ᖄᒃᑲᓐᓂᐊᒍᑦ ᐊᑭᓕᖅᓱᐃᔾᔪᑎᓂᒃ ᐅᐃᒍᐊᕈᓯᖅ A−ᒥ. 
 
 
ᐊᑐᓕᕐᕕᒃᓴᖓᑕ ᐅᓪᓗᖓ  ᐊᑭᖓ 
 
ᐅᑐᐱᕆ 1, 2022   6.33% 
 
 
ᓯᕗᓂᖓᓂ ᐊᑭᓕᐅᑕᐅᔪᑦ: 
 
ᐊᑭᓕᐅᑕᐅᔪᑦ ᐊᑖᓂ ᐊᑐᐃᓐᓇᐅᑎᑕᐅᔪᑦ ᓇᐃᓴᖅᑕᐅᓯᒪᓂᒃᑯᑦ ᕿᑐᕐᖏᐅᕈᑏᑦ ᐊᑭᓕᒃᓴᓄᑦ 
ᐊᑭᓕᒃᓴᑐᖃᐅᔪᓄᑦ. ᐊᑐᕈᓐᓇᖅᑐᑦ ᖄᒃᑲᓐᓂᐊᒍᑦ ᐊᑭᓕᖅᓱᐃᓃᑦ ᐊᑐᖅᑕᐅᓪᓗᐊᖅᑐᑦ 
ᖃᔅᓯᐅᖕᒪᖔᖏᓐᓂᒃ ᐊᑭᓕᒃᑲᓐᓂᕆᐊᓖᑦ ᕿᑐᕐᙱᐅᕐᓂᕆᔭᖓᑕ ᖃᔅᓯᐅᓂᖓ ᐊᑐᓕᖅᑎᓪᓗᒍ. 
 

ᐱᒋᐊᕐᕕᒃᓴᖓᑕ ᐅᓪᓗᖓ ᐊᑭᓕᐅᑕᐅᔪᑦ ᐅᓪᓗᖓᓂ 
ᑭᖑᓪᓕᖅᐹᒥ ᐊᑭᖓ  

ᐊᐃᕆᓕ 1, 2022 3.73% 

ᐅᑐᐱᕆ 1, 2021 3.50% 

ᐊᐃᕆᓕ 1, 2021 3.50% 

ᐅᑐᐱᕆ 1, 2020 3.50% 

ᐊᐃᕆᓕ 1, 2020 4.21% 

ᐅᑐᐱᕆ 1, 2019 5.00% 

ᐊᐃᕆᓕ 1, 2019 5.00% 

ᐅᑐᐱᕆ 1, 2018  4.75 % 

ᐊᐃᕆᓕ 1, 2018 4.50 % 

ᐅᑐᐱᕆ 1, 2017 4.21 % 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ   
ᐅᖃᓕᒫᒐᒃᓴᑦ 

 

ᑎᓕᓯᔾᔪᑕᐅᓯᒪᔪᖅ 803-4  ᒪᒃᐱᖅᑐᒐᖅ 4  ᒪᒃᐱᖅᑐᒐᕐᓂᒃ 4−ᓂᒃ 

ᐊᐃᕆᓕ 1, 2017 3.75 % 

ᐅᑐᐱᕆ 1, 2016 3.75 % 

 
ᑲᓇᑕᐅᑉ ᒐᕙᒪᖓᓂ ᐃᑭᐊᖅᑭᕕᒃ: 
  
http://www.tpsgc-pwgsc.gc.ca/recgen/txt/tipp-ppir-eng.html 

http://www.tpsgc-pwgsc.gc.ca/recgen/txt/tipp-ppir-eng.html

